
Доллар — 76,57

Евро — 82,78
Валютёйы аргъБоныхъёд Хурыскаст — 05,46

Хурныгуылд — 18,24Боны дёргъ — 12,18
Республикёйы гидрометцентр куыд хъусын кёны, афтёмёй абон, 29 мартъийы,

уардзён. Уёлдёфы температурё республикёйы — 13-18 градусы хъарм, Дзёуджы-
хъёуы — 15-17 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 29 мартъи — тёргёйтты мёйы 29 бон, ёртыццёг

ЁМБЫРД

Ёппёт нысантё — афойнадыл

ХЪОМЫЛАД

Къудухты Бесикы мадимё фембёлд

КЁСУТ НОМЫРЫ:

ДДззыыллллёёттёё ииууууыылл
ёёффссыыммёёррттаауу —— ууааррззоонн.. 
ААррввыы ккёёррёёттттёёйй ннёёмм 

ххооннёёгг ццёёууёённтт.. 

ПЛИТЫ Харитон

ДДззыыррддыы   ффааррнн

Уый тыххёй йё теле-
грам-каналы фехъусын
кодта нё республикёйы
Сёргълёууёг Сергей
Меняйло. Уый куыд загъ-
та, афтёмёй хъуамё баи-
вой 42 километры бёрц
зёронд хётёлтё 2023
азы кёронмё.

"Адёмы донёй ёфса-
дыны фарста ныртёккё у
нё сёйрагдёр хёстёй
иу", — загъта ма Сергей
Меняйло. Уыцы куыстытё
ацёудзысты Горётгёрон,
Рахизфарсы, Мёздёджы,
Алагиры ёмё республи-
кёйы иннё районты.
Афёстаг дыууё азы

дёргъы нуазыны дон

хъуаг нал ёййафынц Ел-
баты хъёуы цёрджытё,
куыст цёуы Сухотскёйы
ёмё Винограднёйы
хъёуты. Павлодольскы
станицёйы та сарёзтой
нырыккон сыгъдёггёнён
фёрёзтё. Доны хётёл-
тё фёногдёр кёндзысты

Заманхъулы, Зилгёйы,
Цёлыччы, Хуымёллёджы,
Бруты, уыцы куыстытё
цёуынц Сунжё ёмё Ел-
хоты дёр. Ёппёт уыцы
мадзёлтты фёрцы нё
республикёйы бирё хъё-
уты цёрджытё уыдзысты
нуазыны сыгъдёг донёй
ёфсёст. 

Нё уацхёссёг

Кировы районёй

Дон —
царды хос

Змейкёйы станицёйы райдыдтой хъёубёсты
донуадзён хётёлтё цалцёг кёнын. Уыдонёй зау-
уатмё ёрцыдысты сё 90 проценты. 

Уыцы фарста систой,
нё республикёйы хирур-
гон службё куыд кусы,
уый тыххёй ныхас кён-
гёйё.
Уый фёрцы иуцасдёр

фенцондёр уыдзён сёй-
раг клиникётён сё куыст,
стёй хуыздёр кёндзён
медицинон ёххуыс нё
республикёйы, рёздзён
дёсны специалистты ны-
мёц дёр.
Уымёй уёлдай ма ёр-

кастысты дохтырты дёс-
ныйад бёрзонддёр кё-

ныны программёйы ёу-
уёлтём дёр. Цёгат
Ирыстоны ёнёниздзинад
хъахъхъёнынады министр
Тебиаты Сослан бахёс
кодта иннё ёмбырдмё
ныхас кёуыл цыдис, уыцы
фёндётты пайда ёмё
ахадындзинадыл ахъуыды
кёнын.
Ныртёккё нё респуб-

ликёйы ис дыууадёс хи-
рургон хайады, кусы дзы
100 хирургёй фылдёр.

Нё уацхёссёг

Ёнёниздзинад

Фёзындзён ног хайад

— Цёгат Ирыстоны
фыццаг хатт нё цёуы
ахём егъау спортивон
ерыстё. Нё республи-
кёйы разамынд стыр ёр-
гом здахы ахём мадзёлт-
тём. Нё регион спорти-
вон республикё у, ёмё
уымё гёсгё  хъахъхъё-
нын ёмё фидардёр кё-
нын хъёуы,  бындур-
ёвёрд кёмён ёрцыд,
уыцы традицитё. Нё сёй-
раг хёс та у, нё спортс-
ментён ныфсёнцой фё-
лёууын. Се ‘нтыстдзинёд-
тё сын уынём алыхуызон
ёмвёзёдты спортивон
фёзты. Ёмё нём цы чем-
пионат ацёудзён фехто-
ванийё, уый уыдзён ёп-
пёты бёрзонддёр ёмвё-
задыл, спортсментём та
рёсугъд тёлмёнтё кёй
баззайдзён, уый, — загъта
Дзанайты Барис.
Уымёй уёлдай, Хицауа-

ды Сёрдар бахёс кодта,
чемпионат бацёттё кё-
нынён  кусёг къорд сара-
зын. Турниры организа-
цийён дихгонд ёрцыд 5
милуан сомы ёхца.

РЦИ-Аланийы физикон
культурё ёмё спорты ми-
нистр Хъоцыты Сослан
фехъусын кодта, ерыстё
кёй ацёудзысты 17-24
апрелы, Дзёуджыхъёуы,
спортивон комплекс " Ма-
неж"-ы, уый. Турниры ар-
хайдзысты 650 адёйма-
джы Уёрёсейы 50 регио-
нёй. 

— Республикон ёвза-
рён ерыстё та  фехтова-
нийё  ацёудзысты 5-7 ап-
релы. Уым сбёрёг кён-
дзыстём, Уёрёсейы Чем-
пионаты нё республи-
кёйё чи архайдзён, уыцы
спортсменты, — загъта
Цёгат Ирыстоны фехтова-
нийы президент Хёдар-
цаты Аслёнбёг.
Чемпионаты комкоммё

трансляцимё бакёсён
уыдзён  МАТЧ -ТВ каналы.
Ерыстём Манежмё ёрба-
цёуын та у алкёй бон
дёр, уыимё лёвар.

РЦИ-Аланийы 
Сёргълёууёджы
ёмё Хицауады 
пресс-службё

Кусёг ёмбырд

Нё республикёйы ацёудзён Уёрёсейы чемпионат
фехтованийё. Егъау мадзалмё бацёттё кёныны фарс-
татыл ныхас цыдис нё республикёйы Хицауады кусёг
ёмбырды. Амыдта йё ДЗАНАЙТЫ Барис.

Ёппётуёрёсеон
ерыстём

цёттёдзинад

Театралон аивады
рёзтмё  стыр ёвёрён
бахёссыны  фёдыл май-
дан "Ирыстоны намы-
сён" лёвёрд ёрцыд,
сывёллётты театр "Са-
би"-йы актрисё Гайты
Аллёйён.
Республикё Цёгат

Ирыстон-Аланийы "Адё-
мон артист" ссис театр
"Саби"-йы  актрисё
Хацырты Людмилё.
Республикё Цёгат

Ирыстон-Аланийы "Сгуыхт
артист"-ы кадджын ном
та райстой Дыгурон  дра-
мон театры артисттё:
Арсёгты Астик ёмё
Езеты Эрнё, театр " Са-

би"-йы артисттё: Бе-
солты Иринё, Дудайты
Валентинё ёмё Джык-
кайты Зёлинё.
Республикёйы "Кады

гёххётт"-ёй хорзёх-
джынгонд ёрцыдысты:
Тёбёхсёуты Балойы но-

мыл паддзахадон акаде-
мион театры аивадон
ёвёрён хайы сёргъ-
лёууёг Джаджиты Вик-
тор, актер Еналдыты
Дмитри, сёйраг нывгё-
нёг Уалыты Ларисё,
театр "Саби"-йы нывгё-

нёг Ситохаты Светла-
нё, Ирон театры рухсы-
тё дёттёг цехы сёргъл-
ёууёг Дамзаты Зауыр-
бег, Дыгурон театры ак-
тертё: Къесаты Ста-
нислав ёмё Муриты
Зауыр, ацы театры лите-
ратурон хайы сёргъл-
ёууёг Пъинты Влади-
мир ёмё бухгалтер Ду-
латы Альбинё.
Республикё Цёгат

Ирыстон-Аланийы Парла-
менты "Кады гёххётт"
лёвёрд ёрцыд театр
"Саби"-йы рухсгёнёг
Александр Пиляевён.
Республикё Цёгат

Ирыстон-Аланийы Хица-
уады  Сёрдары "Ар-
фёйы фыстёг" та райста
Хадыхъаты Журетё.

РЦИ-Аланийы 
Культурёйы 
министрады 

пресс-службё

Хёрзиуджытё

Театры ёппётдунеон
боны кадён Цёгат
Ирыстоны театрты кус-
джытё хорзёхджын-
гонд ёрцыдысты кад-
джын хёрзиуджытёй.

Кад — театрты архайджытён

Хъусынгёнинаг

Республикё Цёгат Ирыстон-Аланийы ёвдём рав-
зёрст Парламенты иуёндёсём ёмбырд уыдзён 2023
азы 30 мартъийы 10 сахатыл Хицауады хёдзары ём-
бырдтё  аразён залы (Сёрибары фёз, 1)

Депутаттё ёмё хуынд адёмы регистраци кён-
дзысты 2023 азы 30 мартъийы 9 сахатёй фёстёмё
Хицауады хёдзары бацёуёны.
Телефонтё: 53-13-06; 53-33-16.

Республикё Цёгат Ирыстон-Аланийы 
Парламенты ёмбырды тыххёй

Ивгъуыд азы октябры мёйы сту-
денттимё фембёлд уыдис нё
республикёйы Парламенты. Уёд
Тускъайы-фырт раарфё кодта ба-
зарадон-экономикон колледжы
студенттён. "Закъонтё уадзыны
хъёппёрис", зёгъгё, ахём Ёп-
пётуёрёсеон конкурсы уёлахиз-
дзау кёй разындысты, уый
фёдыл. Ацы хатт та Парламенты
Сёрдары сёхимё уазёгуаты
ёрбахуыдтой.
Фембёлды ма архайдтой депу-

таттё Еленё Князева ёмё
Джиоты Георги.

Йё арфёйы ныхасы Тускъаты
Таймураз бахахх кодта, ахуырады
ахадындзинад, куыд ёнёхъён ёх-
сёнадён, афтё хицён адёймёг-
тён дёр сёйрагдёр кёй у, уый.

— Хъуамё хорз зонат уё
бёстёйы, нё республикёйы, уё

бинонты истори. Дызёрдыггаг
нёу — сымахёй алкёмён дёр ис
ахём зонгё адёймёгтё, кёцы-
тён сё ахадындзинад, хъомыс
ахъаззаг сты не 'ппёт ёхсёнадён
дёр. Ёмё сё хъуамё фёзмат,
уый уын феххуыс уыдзён царды
бёрзёндтём схизынён. Ирыстон
у, ёнёхъён дунейы дёр кёй зо-
нынц, аргъ кёмён кёнынц, ахём
адёймёгты райгуырён зёхх. Ра-
нымайдзынён сё — цытджын
Хетёгкаты Къоста, дунейы фыццаг
сылгоймаг-дирижер Дудараты Ве-
роникё, ихсёттён нау "Ленин"-ы

капитан Кучиты Юри, Советон Цё-
дисы дыууё хатты Хъёбатыр,
Монголы Адёмон Республикёйы
Хъёбатыр Плиты Иссё ёмё ма
ноджы бирётё. Царды цавёр-
фёнды къабаз куы райсай, уёд-
дёр дзы ссардзынё нё адёмы

минёвёртты намысджын нёмттё,
уыдонимё дзёвгар ис ёрыгон
адёймёгтё дёр.
Студенттё канд хъусгё нё код-

той, фёлё сёхёдёг дёр лё-
вёрдтой Тускъайы-фыртмё фарс-
татё, уый сын радта бёлвырд, ёх-
хёст дзуаппытё. Алыхуызон
фёрстыты ёмрёнхъ уыдис ахём
дёр — ёрыгон специалист ахуыр
фёци, райста диплом, фёлё
куыст ссарын йё бон нёу. Ёмё
уёд та цы чындёуа? Уыцы фарс-
тён Тускъаты Таймураз радта
ахём дзуапп: "Уё фыццаг куысты
бынатмё куырдиат куы радтат,
уёд ма агурут рагацау уёхицён
уёлдай хорз уавёртё ёмё фа-
дёттё. Сразы ут, куыстуаты раза-
мынд уын цы зёгъа, ууыл. Ёмё
райдайут кусын. Хицау кёсдзён,
ёмё уё архайд, уё февнёлд йё
зёрдёмё куы фёцёуа, уёд уын
йёхёдёг агурдзён хуыздёр ёмё
пайдадёр гёнёнтё ёмё фадёт-
тё. Уёхиуыл кусынёй ма фёллай-
ут, сёйрагдёр — ахуыр у ёмё
йём тырнут!”

МАМАТЫ Фатимё,
ёхсёнадон уацхёссёг 

Фембёлд фёсивёдимё

Нё республикёйы Парламенты Сёрдар ТУСКЪАТЫ Таймураз
фембёлд Хёххон паддзахадон аграрон университеты ёмё Цёгат
Ирыстоны базарадон-экономикон колледжы студенттимё. Ныхасы
сёр уыдысты республикёйы Фёсивёдон парламентмё ёвзёрстытё,
ёрыгон фёлтёры архайд социалон-культурон ёмё политикон тыгъ-
дады, патриотон хъомылад, Райгуырён бёстёмё уарзондзинад.

Профессион ахуырады
тыххёй диплом ис. 

Куыст та?

Хирургийы центр, гёнён ис, ёмё байгом уа Ёрыдо-
ны районы сёйраг рынчындоны бындурыл. 

Уёрёсейы ёфсады
22-ём ёфсёддон
корпусы разамонёг,
инёлар -лей т енан т
МЁРЗОЙТЫ Аркади
Уёрёсейы Феде-
рацийы Президент
Владимир ПУТИНЫ
Указмё гёсгё хор-
зёхджын ёрцыд
Александр Невскийы
орденёй. 
Аркади у Уёрё-

сейы Гёрзифтонг тых-
ты фёлтёрдджындёр
инёлартёй иу.

2021 азы фёззё-
джы Мёрзойты Арка-
дийы сёвёрдтой Хъырымы 22-ём ёфсады корпусы
разамонёгёй. Йё дёлбар хай сёрмагонд ёфсёддон
операцийы тёккё фыццаг бон хёцгё-хёцын ацыди
100 километрёй фылдёр ёмё байгом кодта цёгатхъ-
ырымаг къанауы ауазёнтё. Уый фёрцы ёрдёгсакъа-
дахмё кёлын байдыдта, рагёй кёмё ёнхъёлмё ка-
стысты, уыцы дон.

ДАТИТЫ Ольгё

Хёрзиуёг 

Хъырымы адёмы
хёрзгёнёг

Нёлгоймаджы азымджын кёнынц УФ-йы Уголовон
кодексы 158-ём статьяйы 2-ём хайы ("Адёймаджы
исбонад адавын ёмё йын стыр зиан ракёнын") бын-
дурыл.
Слестгёнджытё куыд раиртёстой, афтёмёй 2022

азы ноябры гуырысхойаг цалцёггёнён куыстытё
кодта Дзёуджыхъёуы цёрёг сылгоймаджы фатеры.
Сылгоймаг цалцёггёнёгыл баууёндыд ёмё йём йё
фатеры дёгъёлтё радта. Иу афон, сылгоймаг хёдза-
ры куы нё уыд, уёд гуырысхойаг фатерёй афардёг
кодта арёзтадон ёрмёджытё, кусёнгёрзтё, стёй
сыгъзёринтё. Ахём архайдёй фыдгёнёг фатеры
хицауён ракодта 50 мин сомёй фылдёры аргъ зиан.
Кёй зёгъын ёй хъёуы, давд дзаумёттёй йёхи фён-
донмё гёсгё спайда кодта.
Ныр уголовон хъуыддагмё ёркёсдзён Дзёуджы-

хъёуы Промышленнон районы тёрхондон.

РЦИ-Аланийы Прокуратурёйы 
пресс-службё

Барад

Зылынгёнёг хатдзёг
Дзёуджыхъёуы Промышленнон районы про-

куратурё зылынгёнёг хатдзёг сфидар кодта,
бынёттон цёрёджы ныхмё цы уголовон хъуыддаг
арёзт ёрцыд, уый фёдыл.

Республикёйы "Роспот-
ребнадзор"-ы минёвар
куыд фехъусын кодта, аф-
тёмёй эпидемиологон уа-
вёр у нывыл. Коронавиру-
сёй рынчынты нымёц
зынгё фёкъаддёр.
Ахуыргёнёндёттён, карз
низы ныхмё цы мадзёлт-
тё амынд цыд, уыдон
дарддёр дёр ёххёст кё-
нынц.
Ахуырад ёмё наукёйы

министр Алыбегты Эллё
куыд фехъусын кодта, аф-
тёмёй республикёйы
скъолаты райдыдта ахуы-
ры азы цыппёрём хай.
Скъолаты нёй карантин
ёмё уёззау хёцгё ни-
зёй тёссагдзинад.
Хицауады Сёрдар Алы-

бегты Эллёйён бафё-
дзёхста, цёмёй респуб-
ликёйы скъолатё ёмё
рёвдауёндёттё куыд
цалцёггонд цёуынц, уы-
мё йё цёст лёмбынёг

дара, ифтонггонд цёуой
ног ахуырадон фёрёз-
тёй, техникёйё ёмё аф-
тё дарддёр.

— Ахуырады къабазы
рёзтён нё республикёйы
бирё хъуыддёгтё арёзт
цёуы, регионалон ёмё
федералон программёты
фёрцы бындурон цалцёг
цёуынц скъолатё ёмё

рёвдауёндёттё, ифтонг-
гонд цёуы сё материалон
техникон бындур, — загъта
Дзанайы-фырт.
Дарддёр ма Хицауады

Сёрдар профилон ведом-
ствёйы ёргом аздёхта,
Цёгат Ирыстоны цёрджы-

ты хостёй ёмё ёппёт
хъёугё медицинон фё-
рёзтёй афойнадыл иф-
тонг кёнын, медицинон
кусёндётты архайд бёр-
зонддёр къёпхёнмё
исын, хосты аргъыл куыд
нё бафта, ёмё ёндёр
хъуыддёгтём.
Дзанайты Барис ёппёт

ведомствётён дёр бахёс

кодта, сё размё цы ны-
сантё ёвёрд ис, уыдон
афойнадыл ёмё, куыд
ёмбёлы, афтё ёххёст
кёнын.
Уыимё ма фёбёрёг

кодта, нё республикёйы
цёрджытё ёнёмёнг

хъёугё товартёй хъуаг-
дзинад куыд нё ёййафой,
уый дёр сбёрёг кёнын.
Дарддёр ма ёмбырды
ныхас цыд туристон афон-
мё цёттёгёнён ма-
дзёлттыл ёмё ёндёр
ахсджиаг фарстатыл.

ХЪОЙБАЙТЫ Галинё

Ёмбырд

Ёппёт нысантё —
афойнадыл

Республикёйы Хицауады Сёрдар ДЗАНАЙТЫ
Барисы разамындёй цы радон ёмбырд арёзт ёр-
цыд, уым бёрнон адём ныхас кодтой ахсджиаг
фарстатыл. Уыдон баст сты регионы социалон, эко-
номикон, ахуырады, ёнёниздзинад хъахъхъёнына-
ды, цёрёнуатон-коммуналон хёдзарады ёмё фён-
дагон инфраструктурёйы рёзтимё.

Ёрёджы дзы ёрымы-
сыдысты, канд Дзёуджы-
хъёуы нё, фёлё Фыды-
бёстёйы историимё дёр
баст кёй нёмттё сты,
ахём дыууё зындгонд
адёймаджы — Ипполит
Вревский ёмё йё биной-
наг Юлия Варпахов-
скаяйы. Сфёлдыстадон
изёр уыд цымыдисаг, сё
царды хабёрттё ёмё кур-
диатджын архайды тыххёй
ёрмёг бацёттё кодта про-
екты автор — Уёрёсейы
Федерацийы адёмон ар-
тисткё, Оперё ёмё бале-
ты театры аивадон разамо-
нёг, Дзёуджыхъёуы кад-
джын гражданин Гергиты
Ларисё.

… Йё рёстёджы ахуыр-
гонддёр адёймаг, инёлар-
лейтенант, Кавказаг хёсты
зындгонд хъёбатыр Иппо-
лит Вревский сабыр служ-
бёйы бёсты равзёрста
Кавказаг хёстмё ацёуын,
ёмё йё царды фылдёр
хай дёр сбаста ацы бынати-
мё. Хёххон экспедициты
хъёбатырдзинад кёй рав-
дыста, уый тыххёй хорзёх-
джын ёрцыд зынаргъ дур-
тёй нывёфтыд,  сыгъзёрин
хёцёнгарзёй ёмё 4-ём

къёпхёны Сыгъдёг Геор-
гийы орденёй. 

1850-1852 азты раза-
мынд лёвёрдта Дзёуджы-
хъёуы зылды зёххы фёдыл
цёрджыты бартём кёсёг
къамисён. Ипполит стыр
зёрдиагёй архайдта хёх-
хон адёмы ахуырадыл, йе
'хцайы фёрёзтё-иу бар-
выста Зёрёмёджы прихо-
ды Цымийы скъоламё. Йё
къамисы уынаффёмё гёс-

гё Дыгургомы арёзт ёр-
цыдысты дыууё хъёуы
быдыры — Чырыстонхъёу
ёмё Пысылмонхъёу. 
Барон Вревский йёхи

хардзёй 1855 азы Дзёу-
джыхъёуы сарёзта аргъуан
ёмё дзёнгёрёгдон. Хёс-
тон инёлары хёдзары-иу
уазёгуаты уыдысты бирё
зындгонд афицертё, уыдо-
нимё Михаил Лермонтов
дёр. Ипполит-иу сё хёдза-

ры арёх арёзта сфёлдыста-
дон ёмё кафты изёртё.

1858 азы дагестайнаг
хъёу Китури исгёйё, Иппо-
лит уёззау цёфёй  фё-
мард. Йё бинойнаг, 19-аз-
дзыд Юлия йё фёстё зёр-
дёрыстёй баззад, ёмё
ацыд Бетъырбухмё. Юлия
Вревская уырыссаг-туркаг
хёсты рёстёг ныууёй код-
та йё бынтё ёмё ёрём-
бырд кодта медицинон

къорд, 22 хёрзаудёг хойы,
ёмё семё ацыд хёстмё.
Уым хёстон госпитёлы
дзёбёх кодтой салдётты
цёфтё. 
Тынг раджы фёхицён

сты Вревскиты бинонтё сё
кёрёдзийё, фёлё сё ном
ёмё сё кад абон дёр цё-
ры нё зёрдёты. 
Юлия Вревскаяйы Болга-

рийы нымайынц сё хъайта-
рыл, йё ном ын радтой Со-

фияйы уынгтёй иуён, Плев-
на ёмё Бялейы дёр. Йё
номыл цыртдзёвён ис
Стъараполы, уым арвыста
йё царды фёстаг бонтё.
Ипполит Вревскийы ном
лёвёрд уыд Дзёуджыхъё-
уы уынгтёй иуён, фёлё
1935 азёй нырмё та хуый-
ны Сомихаг уынг.

АБАЙТЫ Зёлинё

Рохён ёвгъау нёмттё 

Дзёуджыхъёуы азфыстёй
Дзёуджыхъёуы фидар куы сарёзтой, уёдёй ныр-

мё йын йё историйы зынгё фёд бирё курдиатджын
ёмё зындгонд адём ныууагътой. Ивгъуыд ёнусты
истори ныры цёрджыты зёрдёты ныууадзын, ёнус-
ты дёргъы цардархайды алы къабёзты, нё горёты
истори ёмё райрёзты хъуыддагмё стыр ёвёрён чи
бахаста, уыдоны ёрымысын — ахём у музыкалон-
историон изёртё "Дзёуджыхъёуы азфыстёй"-йы
сёйраг хъуыды. Арёзт цёуынц РЦИ-Аланийы Опе-
рё ёмё балеты Мариинаг театры филиалы.

— Феофаны тыххёй чи-
ныг хуымётёг мыхуыры
фёрёз нёу. Уым ёвдыст
цёуы, нё бёстёйы ёмё
Цёгат Ирыстоны ёхсёна-
дон царды цы стыр фёд
ныууагъта, уый. Ёз тынг

хорз зыдтон Феофаны. Уый
зёрдёбынёй уарзта нё
республикё ёмё йё адё-
мы. Бирё рёсугъд ёмё
фёрныг хъуыддёгтё са-
рёзта Цёгат Ирыстоны са-
бырдзинад фидардёр кё-

ныны хъуыддёгты, алы на-
циты ‘хсён хёлар ахастдзи-
нёдтё тауыны фарстаты.
Феофаны руаджы арёзт
ёрцыд нёлгоймёгты Алай-
наг ёмё сылгоймёгты мо-
ладзандонтё. Уыдис нё
фарсмё зын сахат дёр,
Беслёны, дунейы ёппёты
ёвирхъаудёр теракт куы
‘рцыд, ёмё Хуссар Ирысто-
ны хёстон цаутё куы ссыгъ-
дысты, уёд. Уырны мё, ацы
чиныджы бирё цымыдисаг
хабёрттё ма бакёсдзыс-
тём, Феофаны цардёй кёй
нё зыдтам, ахёмтё, —
загъта Дзанайты Барис.

Хицауады Сёрдар арфё
ракодта чиныджы авторён,
стёй, мадзал чи бацёттё
кодта ёмё дзы архайдта,
уыдонён се ‘ппётён дёр.
Чиныгмё хаст ёрцы-

дысты Митрополиты био-
графи, дины амындтытё,
фёндагон боныджы бё-
рёгуёттё ёмё йё хорз чи
зыдта, уыцы зындгонд
адёймёгты мысинёгтё.
Хицён хай та арёзт у, Фео-
фаны Стъарапойлаг ёмё
Дзёуджыхъёуккаг кафед-
рёты архайдён, Беслёны
1-ём скъолайы трагикон
цаутён.
Зындгонд архиепископы

царды хабёртты тыххёй чи-
ныгимё базонгё кёныны
фёдыл презентацимё ёр-
бацыдысты РЦИ-Аланийы
Хицауады Сёрдары хёди-
вёг Тугъанаты Ларисё,
нё республикёйы ми-
нистрадтё, ведомствётё
ёмё ёхсёнады минё-
вёрттё, Алайнаг ёмё
Дзёуджыхъёуккаг Архие-
пископ Герасим, РЦИ-Ала-
нийы муфтий Гуёцёлты
Хадзымурат.

САУТЁТЫ Тамилё

Чиныджы презентаци

Дзёуджыхъёуы ацыд, Хъазаны ёмё Тётёры
Митрополит Феофаны цард ёмё архайды фёдыл ног
чиныг "Родина у нас одна"-йы презентаци. Архайдта
дзы нё республикёйы Хицауады Сёрдар ДЗАНАЙ-
ТЫ Барис дёр. Мадзал бацёттё кодта чиныджы
автор Валерий БЕРЕСНЕВ.

Ёмбырды архайджытё ёркастысты ахуырады, со-
циалон хъахъхъёнынады, культурё ёмё спорты къа-
бёзты фарстатём. Нё республикёйы Хицауады Сёр-
дар бёрнон адёймёгтён бахёс кодта, паддзахадон
программётё ёмё национ проекттё ёххёст кёныны
хъуыддёгтём бёлвырд цёстдарды мадзёлттё сара-
зын.

— Нё республикёйы разамонёг нё размё  сё-
вёрдта Цёгат Ирыстоны   вазыгджын хёстё сёххёст
кёныны нысантё. Уыдонёй иу — паддзахадон програм-
мёты архайынён. Сё ёххёст кёныны руаджы регио-
ны фёзынынц ахсджиаг  социалон объекттё. Профилон
министрадтё ёмё ведомствётимё хъёуы фётынг-
дёр кёнын  ёмархайды куыст, ахъаззаджы проектты
архайынён уёлёмхасён инвестицитё здахын. Ёз
курын ацы ёппёт хёстё бёрнонёй сёххёст кёнын,
— загъта Дзанайты Барис.
РЦИ-Аланийы ахуырад ёмё наукёйы министры

хёдивёг Дзанайты Марк та радзырдта, ведомствё
активонёй кёй архайы, ныридёгён чи  ис, уыцы
программёты.

— Мах  кусём паддзахадон программё "Ахуырады
рёзт"-ы бындурыл. Дыууё азмё республикёйы бынду-
рон цалцёг ёрцыдысты 66 скъолайы. Уымёй уёлдай,
2024-2025 азты пъланмё балёвёрдтам куырдиат 70
скъолайы бындурон цалцёджы тыххёй. Сё иумёйаг
аргъ у 4,4 миллиард сомы. Куыст цёуы ноджыдёр ма
уёлёмхасёнён 4 скъолайы бафтауыныл, — загъта ми-
нистры хёдивёг.

2023 азы 41 ахуырадон организацийы, национ проект
"Ахуырад"-ы  федералон проект " Нымёцон ахуырады
алфамбылай"-ы бындурыл райсдзысты нырыккон тех-
никё. Проект "Нырыккон скъолайы" фёрцы  Цёгат
Ирыстоны байгом сты "Рёзты тёлмытё", зёгъгё,
ахуырадон центртё. Ёдёппётёй 2024 азмё нё рес-
публикёйы ахём центртё уыдзён 141.
Адёмы социалон хъахъхъёнынады куысты къабазён

та, национ проект "Демографи"-йы регионалон проект
"Хистёр фёлтёр"-ы бындурыл, фидёны арёзт цёу-
дзён хёдзар-интернат, 150 бынатимё зёронд кары
адёмён ёмё инвалидтён. Абоны бон цёуы хъёугё
гёххёттытё барёвдз кёныны архайд.
Ёнтыстджынёй ёххёстгонд цёуы, "Мёгуырдзина-

димё тох", зёгъгё, паддзахадон программё.
— 2022 азы мах бафыстам 1600 социалон бадзырды.

Сё ёхцайы фёрёзты иумёйаг нымёц у 20 милуан со-
мы бёрц. Нё республикёйы цёрджытён ёххуыстё
цёуы куысты бынёттё сын ссарыны, амалхъомады
ёмё хи хъёууон хёдзарёдтё саразыны фарстаты, —
фёнысан кодта РЦИ-Аланийы фёллой ёмё социалон
рёзты министр Айдарты Алинё.
Ёмбырды паддзахадон программётё ёмё национ

проектты архайыны куысты  фёдыл дзуаппон докладтё
скодтой: Культурё ёмё спорты, Мыхуыры ёмё дзыл-
лон коммуникациты комитеты, Архивон службё ёмё
Адёмён куыст дёттыны комитеты минёвёрттё.

РЦИ-Аланийы Сёргълёууёджы
ёмё Хицауады пресс-службё

Рёзты фарстатё

Ныхас — паддзахадон
программётё ёмё
национ проекттыл

Социалон къабазы рёзты фарстатё, хицауады
федералон оргёнтимё ёмархайд, ног проекттё
ёххёст кёнын ёмё паддзахадон программёты
архайын — ацы фарстатё уыдысты сёйраг
РЦИ-Аланийы Хицауады Сёрдар ДЗАНАЙТЫ
Барис ёмё министрадты, ведомствёты разамон-
джытимё ёмбырды.

Андрей Турчак куыд фехъусын кодта, афтёмёй уыцы
фарстаты фёдыл ныридёгён цёттёгонд ёрцыд за-
къонёвёрынады цалдёр хъёппёрисы. Уыдоны каст
ёрцёудзён ипотекон ёфстёуттё, ёмгъуыды ёфсёд-
донты мыздыл бафтауыны, фёллойадон ёмгъуыдтё
бауромыны фётк ёмё ёндёр фарстатё.

"Бёлвырддёр та, цы закъоны проект цёттё кё-
нём, уымё гёсгё сёрмагонд ёфсёддон операцийы
архайёг хёсты куы фёмард уа, уёд йё ныййарджытё
нал фиддзысты ёфстёуттё. 
Нырмё уый гёнён уыд, ёрмёст-иу йё бинойнаг

ёмё ёнахъом сывёллёттё ёфстау фидджытыл ны-
мад куы цыдаиккой, уёд. Ёмё ма иу бёлвырдгёнён
хъёппёрис — хёстон куы фёмард уа, уёд йё ёфсёд-
дон ипотекёйы хёс бафидыны уавёрты тыххёй. Нё
къордмё уый фёдыл цёуы бирё куырдиёттё", —
загъта уый.
Кусёг къорд ма сбёрёг кодта иу ёнёлыггонд

хъуыддаг — уый у мидхъуыддёгты оргёнты кусёг-иу
службёйы рёстёг фатер райсынмё рады куы слёууыд
ёмё-иу уый фёстё пенсийы рацёугёйё, сёрмагонд
ёфсёддон операцийы куы фёмард, уёд йё бинонтён
фатер лёвёрд нё цыд.
Уыцы ёнёлыггонд фарста аиуварс кёныны тыххёй

арёзт ёрцыд закъоны проект ёмё йыл ныртёккё цё-
уы фёстаг куыстытё. Кусёг къорд фёндон хёссы,
сёрмагонд ёфсёддон операцийы чи фёцёф, уыдон
дзёбёх кёнынён ведомствёты 'хсён программё са-
разын Паралимпаг спортсменты архайдимё, спортивон
реабилитацийы бындурыл. Уыцы хъёппёрис хорзыл
банымадтой Паралимпаг комитет ёмё Спорты ми-
нистрад, — фехъусын кодта кусёг къорды сёргълёу-
джыты хёдивёг, "Иугонд Уёрёсе"-йы  гуманитарон
штабы разамонёг Аннё Кузнецова. Уый ма ноджы-
дёр бацамыдта, зёгъгё, Хъахъхъёнынады министра-
димё арёзт цёуы, сёрмагонд операцийы архайджы-
тёй уёззау цёфтё чи фёци ёмё бирё рёстёг зилын
кёмё хъёуы, уыдонён медицинон ёххуыс фёхуыздёр
кёныны фёндёттё.
Куыстгонд цёуы сёрмагонд ёфсёддон операцийы

службёгёнджыты финансон зёрдёдарёнты фарста.
Ныртёккё кредитон каникулты тыххёй закъоны ис
цалдёр гёрёнёвёрды хёсджын ёрсидтонты фёрёз-
тыл ёфхёрд сёвёрыны ныхмё.
Ёнёмёнг хъёуы аивын закъон фёкъуыввитт

уёвыны тыххёй, цёмёй сёрмагонд ёфсёддон опера-
цийы архайёг хёсджынтёй хёстон фиддонтё кёй
банкты хыгъдмё цёуынц, уыдоны финансон разамон-
джытён сё бон ма уа се 'хцатё сын уромын.
Кусёг къорд дыккаг хатт Президентён цы фёндёт-

тё бацёттё кодта, уыдонёй иу къорд сты хъахъхъёны-
нады-промышленнон комплексы райрёзтён. 

"Сёрмагонд ёфсёддон операцийы рёстёг ёнё-
мёнг хъуыддагыл нымайём дзаумётты техникон исы-
над Хъахъхъёнынады министрады ёфсёддон ёмё
куыстуаты техникон контролы хайёдты минёвёртты
баиу кёнын. Ома, техникон цёстдард ёмё ёфсёддон
минёварёдтё хъуамё кусой иумё, уый уыдзён тагъд-
дёр ёмё хъомысджындёр", — загъта кусёг къорды
уёнг, промышленносты думёйаг комитеты сёргълёу-
уёг Владимир Гутенев.
Ноджы ма ёнёмёнг саразын хъёуы ахём мадзёлт-

тё, кёцытём гёсгё паддзахадён хъахъхъёнынады
заказтё нё сёххёст кёныны тыххёй бёрнондзинад
домд цёудзён ёрмёст ёххёстгёнёг куыстуаты гене-
ралон директорёй нё, фёлё Хъахъхъёнынады ми-
нистрады ёфсёддон минёвёрттёй дёр. Ёмё сара-
зын хъёуы ахём мадзёлттё, цёмёй трофейон техни-
кё хёццё кёна хъахъхъёнынады промышленнон
комплексы куыстуётты конструктортё ёмё
хёцёнгарз аразджытём ныхмёлёууёджы  хёцёнгар-
зы ногдзинёдтё афойнадыл базонён ёмё сбёрёг
кёнынён.
Ивддзинёдтё домы хъахъхъёнынады промышлен-

нон комплексы продукцийы паддзахадон аргъкёнынад
дёр. Уый фёдыл фёндон хаст цёуы, цёмёй пад-
дзахадон хъахъхъёнынады заказты фиддонты бёрцён
авансёй фыст цёуа йё 80 проценты.
Паддзахадон Думёйы депутат Мёхъиты Зураб ба-

цамыдта, зёгъгё, кусёг къорд Уёрёсейы Президен-
тён цы фёндёттё бацёттё кодта сёрмагонд ёфсёд-
дон операцийы фёдыл, уыдоны ирдёй зынынц йё ар-
хайджыты социалон ёмё фёллойадон бартё хъахъ-
хъёныны ахсджиаг фарстатё.

"Уый у тынг ахсджиаг пункт ёмё йыл цёуы биноныг
куыст, ныридёгён фидаргонд ёрцыдысты ёмё ма
цёттёгонд цёуынц закъонёвёрынады хъёппёристё.
Райгуырён бёстё хъахъхъёныныл чи ёрлёууыд, уыцы
хъёбатыртё хъуамё ёнкъарой паддзахады ёххуыс", —
загъта уый.

САНАТЫ Альбинё 

Паддзахадон ёххуыс

Фыдыбёстё 
хъахъхъёнджытём

— цёстдард 
Уёрёсейы Федерацийы Президент Владимир

ПУТИНЫ амынддзинадмё гёсгё арёзт ёрцыд
сёрмагонд ёфсёддон операцийы фарстаты фёдыл
кусёг къорд. Разамынд ын дётты Федерацийы
Советы вице-спикер, "Иугонд Уёрёсе"-йы Генсо-
веты нымёрдар Андрей ТУРЧАК. 

Дыууё къуырийы дёргъы Дзёуджыхъёуы скъолаты
хёлцады комбинат сарёзта ног "меню"-йы фёлварён-
тё  ёмё картофджынтё бахёрыны мадзалы бёрёг-
гёнён 95 процентмё схызт

— Скъолаты хёлцады фарста фёхуыздёр кёныны
куыстыл архайём нё республикёйы Сёргълёууёг
Сергей Меняйлойы фёдзёхстмё гёсгё.  Нё хъус
дарём,  сывёллёттё ёмё ныййарджыты фёндёттём
дёр, цёмёй сын хёринаг пайда  ёмё хёрзад уа, уы-
мё. Ног "меню"-йы  фёлварён ма нын иу хатт рав-
дыста, скъоладзауты зёрдёмё ногдзинёдтё кёй цё-
уынц ёмё ирон чъиритё зёрдиагёй кёй агуры сё
зёрдё, уый, — загъта нё республикёйы ахуырад ёмё
наукёйы министр Алыбегты Эллё.
Чъиритёй уёлдай ма скъоладзауты хёлцады фё-

зындзысты ёндёр: "омлет", гагадыргътимё кастё,
дзидзайё конд хёринёгтё дёр. Скъоладзауты "ме-
ню"-мё уёлдай фылдёр цёстдард цёуы. Дыууё азы
дёргъы дзидза ёмё кёсаг фёлхас кёныны норматив-
тё ёмбёлгё уавёры ёмвёзадмё ивд ёрцыдысты,
фёныллёгдёр кодтой сёкёры бёрц, фёзындысты
дзы дыргътё, халсартё ёмё къёдор. Бынтон айстой,
ёнёниздзинадён пайда чи нёу, "сублимированные"
кёй хонынц, ахём хойрёгтё.
Зындгонд куыд у, афтёмёй абоны онг нё республи-

кёйы астёуккаг скъолаты 1-11 кълёсты  52,8 мин
ахуырдзауы исынц лёвар хъарм хёринаг. Уыдонёй
40,5 мин сывёллоны сты райдайён скъолайы ахуыр-
дзаутё.

РЦИ-Аланийы Ахуырад ёмё 
наукёйы министрады пресс-службё

Ахуырад

Скъоладзаутён — 
картофджын

Нё республикёйы  иумёйагахуырадон орга-
низациты фёзынд ирон чъири — картофджын.

Йё кад — нё бёстёйён зынаргъ

Сталин амард. 
Горёт уый нё бафиппайдта
Стъараполы крайы Сталины цырт-

дзёвёны цур дидинджытё нё
уыдзён. Уымён ёмё дзы Сталины
цыртдзёвён нёй. Ёгас ма куы уыд,
уёд ёвёрд уыд Фёскомцёдисон
парчы, йё мёлёты фёстё, 1953 азы
5 мартъийы дидинджыты бёстытёй
дзаг уыд. Историк Алексей Кругов
куыд зёгъы, афтёмёй Стъараполы
крайы цёрджытён Иосиф Сталины
мёлёт ссис ёвирхъау цауау. Горёты
ёмё хъёуты саудёрён митингтё
кодтой, адём рацыдысты, хъыг код-
той, хъынцъым ёвзёрстой.
Фёлё, сталинизмы рёстёг ёф-

хёрд чи баййёфта, уыдон не ‘взёрс-
той ахём ёнкъарёнтё. "Культ лич-
ности"-йы рёстёг ын йё мард Мёс-
куыйы Мавзолейё куы айстой, уёд
Стъараполы ёхсёвы Сталины цырт-
дзёвён сусёгёй райстой ёмё йё
кёдёмдёр аластой. Уый ныхмё ничи
ницы сдзырдта. Алексей Круговы ны-
хасмё гёсгё, Сталины мёлёты
фёстё ёхсёнад дыууё дихы фёцис,
иутё йё хъёбатыр ёмё фётёг
хуыдтой, иннётё — тугамёст ёмё
дёлзёххон архайёг.
Ныртёккё скъолайы чингуыты

Иосиф Сталины зонынц фёсномыгёй,
хонынц ёй ёнтыстджын, ахадгё мене-
джер, кулаччыты куыд ёфхёрдта, кол-
лективизацийы амёттёгтё, хёсты
размё ёмё йё фёстё ёххормаг аз-
тё сё ферох сты. 

Социализмы бёсты — 
паддзахадон капитализм

Хъазахъы истори иртасёг, минводаг
атаман Олег Губенко куыд нымайы,
афтёмёй Сталины полярон бёрёг-
гёнёнты нё бавёрдзынё. Хъазахъы
комкоммё бафхёрдта Владимир Ле-
нин, йё фёстё чи уыд, уый та сё
схуыдта хёдзарадон фидар архайджы-
тё, ёмё репресситы бахаудысты.
Атаманы хъуыдымё гёсгё, бёстёйы
арёзтой паддзахадон капитализм,
ёмё уёд куыстадон фёрёзтё фёл-
лойгёнджыты нё уыдысты. Сталины
ёмё уый фёстё рёстёджы адёмы
бартё уымён хёлд цыдысты.
Хъазахъмё ахаст хуыздёрёрдём

аивта 1936 азы, советон раздзог евро-
пёйаг политиктимё ёмбёрста, тагъд
хёст кёй райдайдзён, уый. Хъазахъ

та рагёй дёр уыдысты хёцынхъом.
Советон Цёдис фашизмыл кёй фё-
уёлахиз, уым фылдёр адём Сталины
сгуыхтдзинад уынынц, кёд ёмё дзы
тынг бирё дзыллё фёмард, уёддёр.
Уёрёсейы Хъахъхъёнынады ми-
нистрады хъусынгёнинагмё гёсгё,
хёсты фёмард 26,6 милуан хёстоны
ёмё сабырцёрёг адёймаджы.
Хъёрёсе-Черкесты Республикёйы

демограф Далхат Эдиевы ныхасмё
гёсгё, уыцы нымёцмё хъёуы баф-
тауын Цёгат Кавказёй рацёуёг 500
мин адёймаджы. Уыдон 1943-1944 аз-
ты сё хёдзёрттёй  куы сыстын код-
той ёмё сё Астёуккаг Азимё куы лас-
той, уёд амардысты уазалёй, стон-
гёй, ёнё цёрёнбынёттёй. Сталин
мёхъёлы, цёцёны, хъёрёсейёгты,
балхъайрёгты, хъалмыхъы сё этникон
быцёуты, ныхмёлёуды тыххёй фидар
фёсчъылдымыл нё нымадта. 

Хёстёй депортацимё цыдысты
Цёцёйнаг историк Абдулла Бу-

гаев куыд зёгъы, афтёмёй райгуырд
депортацийы. "Мё фыд 1944 азы
фёззёгмё хёцыд фронты. Фёцёф
ёмё йёхи дзёбёх кодта госпитёлы.
Уый фёстё сыздёхт Грознамё ёмё
дзы иунёг цёцёйнаг ёмё мёхъёло-
ны дёр нё сёййёфта. Бар ын радтой
йё зонгётём хъуымыхъаг хъёуы Ви-
нограднёйы фёуыны тыххёй, уый
фёстё йё хёстон комиссарад ар-
выста Казахстанмё, йё хиуёттём.
Фронтёй сыздёхёг лёг йё фыр-

тён дзырдта, Сталин куы амард, уёд
адём фырцинёй куыд куыдтой, уый
тыххёй. "Уый цёцёйнёгтён, мёхъё-
лён, хъуымыхъёгтён, балхъайрёг-
тён, хъёрёсейёгтён ёнустём ёф-
хёрёгёй, карз лёгёй баззайдзён",
— зёгъы Абдулла. Сё цёрёнбынёт-
тёй 1944 азы 29 февралы кёй сыстын
кодтой, уыцы цёцёйнёгтё ёмё мё-
хъёлёттё уыдысты 496 мин адёй-
маджы. 1949 азы 1 январмё сё амард
132 мин адёймаджы.
Мёхъёлы республикёйы, Стали-

нён цыртдзёвёнтё ёвёрын нё
уадзёг закъон кусы. Хъёрёсе-Чер-
кесты республикёйы ахём закъон
нёй, фёлё йё цёрджытё хъёрё-
сейёгты рис ёмбарынц ёмё  Стали-
нён цыртдзёвёнтё не ‘вёрынц. "Мах
Сталины рёстёг Советон паддзахады
рёзт ёмё Фыдыбёстёйы Стыр
хёсты Уёлахиз раст ёмбарём, фёлё
адёмты сыстын кёнын хорзыл нё бон

банымайын нёу", — зёгъы Хъёрёсе-
Черкесты Республикёйы УФ-йы Ком-
мунистон партийы нымёрдар Сергей
Ласков.

"Фыдгёнджытён комкоммё ёф-
хёрд хёссын хъуыд, ёнёхъён адём-
мё цёмён хъуыд ёвналын? Влади-
мир Ленин чысыл адёмтём домдта
арёхстгай ахаст. Сталины уынаффё
йё фёстё расайдта ёнаххос амёт-
тёгтё. Климёт дёр ёндёрхуызон
уыд, хёринаг дёр, уёдё ёфхёрд та?
Сё фыдёлтё фронты хёцыдысты, сё
бинонты та сын сыстын кодтой ёмё
сё, фыдгёнджытау, арвыстой. Уыцы
уынаффёйы фёстиуджытё ныр дёр
ёмбарём", — загъта партийы
нымёрдар.

Ирыстойнаг сталинисттё
Уынгты Сталинён цыртдзёвёнтё

кём ёвёрынц, уыцы иунёг республи-

кё у Цёгат Ирыстон. Уым ёй гуырдзи-
агыл нё,  фёлё ироныл нымайынц.
Ис ахём иртасёнтё, ёмё уыдонмё
гёсгё Сталин райгуырд ирон бинонты
‘хсён, йё амёлёты фёстё ирон
мыггаг Дзугатё скодтой хист.

"Ёрёджы Сталины фырты фырт
Александр Бурдонский скодта ДНК-
тест. Куыд рабёрёг, афтёмёй йё га-
лакъорд у ирон", — зёгъы ёхсёнадон
организаци "Сталинисттё"-йы сёрдар
Габанты Владимир. Ацы змёлд рес-
публикёйы фёзынд 1990 азы, Стали-
ны ныхмё змёлды тыххёй, 2005 азы
дзы организаци рауад, йё биографи
йын ахуыр кёнынц, политикы архайд
ёвзарынц, йё уынаффётё ёмё
фёндёттё йын хатынц.
Респресситё, сталинистты ны-

хёстём гёсгё, рауадысты дзыллон
гадзрахатдзинады тыххёй, зёгъём,

бандеровщинё, къазнайё социа-
листон исбонад давыны, троцкисттё-
зиновьевонты сусёг куысты ныхмё,
уыдон та бёстёйыл гадзрахатёй
цыдысты. Уыцы-иу рёстёг цыд хъёу-
уон хёдзарады коллективизаци, уый
фёрцы фёфылдёр хойраджы куыста-
ды бёрц, индустриализаци. Ёппёт
дуне экономикон къуырцдзёвёнтё
куы         ‘взёрста, уёд Иосиф Сталин
сарёзта автократи — ома, ёддагон
ёууёлтимё тынг гыццыл баст
куыстад. Габанты Владимир куыд зё-
гъы, афтёмёй, Сталин экономикё-
йён разамынд куыд лёвёрдта, уы-
мёй фёстёдёр спайда кодтой Аме-
рикё, Англис, ныр та экономикон гё-
рёнты рёстёг нырыккон Уёрёсе хъа-
вы Сталины мадзёлттёй спайда кё-
нынмё.
Сталины рёстёг репресситё бав-

зарёг адёмы тыххёй чингуытё сты
цалдёр томы, бахастой сём 15 мин
номы, уыдонёй 1,5 мин адёймаджы
фехстой. Уыдёттё дунейы рухсмё
рауагъта ёхсёнадон архайёг Зураты
Ауызби. Рёзгё сывёллонёй йё ар-

выстой Уралмё. Йё цардёй ахицён
2020 азы. Блогер Мысыкаты Батра-
зы ныхасмё гёсгё йын йё хъуыддаг
йёхимё ничима райста. Ёрыгон лёп-
пу куыд дзуры, афтёмёй Сталины
репресситёй зындзинёдтё, ёфхёрд
баййафёг адёмы реабилитаци скё-
ныны иртасёнтё ахём бирё не сты.
"Сталинистты бынат ма тыхджын уы-
мён у, ёмё Цёгат Ирыстон Уёрё-
сейы экономикон цардёй фёсвёд
ран ис. Советон цард куы фехёлд,
уёд адём аззадысты саст арынджы
уёлхъус, уый ам стырдёр горёттёй
тынгдёр бёрёг дардта. Хицауады уё-
вёг "тыхджын къух"  бёрёг дары
фёткёй, нывылдзинадёй, мыздёй.
Ныр та ногёй уёззау рёстёджытё
куы ралёууой, уёд тёрсынц змёсты-
тёй, мёгуырдзинадёй ёмё Сталины
дёр агурынц. Йё ныхмё чи уыд, уы-
дон кёнё Ирыстонёй ацыдысты, кё-
нё хъусёй лёууынц", — зёгъы бло-
гер.

Светланё БОЛОТНИКОВА

("АиФ Северный Кавказ"-ёй ист ёрмёг)

ССттааллиинныы ццааввёёрр нныыххёёссттёёйй ёёррыыммыыссыыннцц ЦЦёёггааттккааввккааззаагг ззыыллддыы ццёёррдджжыыттёё
Не Стыр Бёстёйы раздёры разамонёг Иосиф Сталин

куы амард, уымёй рацыд 70 азы. Уёд иутё кёугё код-
той, иннё та — цин. Сё иутё бынтон фёуыргъуыйау сты,
иннётё сёхи амондджынтыл банымадтой. Ныртёккё цы-
мё Цёгат Кавказы цёрджытё фётёгмё цы цёстёй кё-
сынц, се ‘хсён сталинисттё цёмён ис?

— Зноны фёскомцёди-
сонтё кёнынц стыр куыст
фёсивёдимё, — зёгъы
Чермен. — Мах не стыр  хё-
сыл нымайём  рёзгё фёл-
тёры фёскомцёдисы исто-
ри ёмё традицитимё  зон-
гё кёнын. Ёхсёнадён алы
районы дёр  ис  хайёдтё.
Сёрёндёрёй йёхи ёвди-

сы  Рахизфарсы районы
хайад, йё сёргъы Бибыл-
ты Анатолийы  чызг Све-
тё. Уый йё алфамбылай
ёрбамбырд кодта  фёском-
цёдисы ветеранты,  кёцы-
тё  цёуынц скъолатём,
фембёлдтытё аразынц

хистёр кълёсты ахуырдзау-
тимё, бабёрёг кёнынц
рынчын, кёнё та,
фёкёсынхъуаг чи у, ахём
ахуыргёнджыты. Сё фарс-
мё балёууынц Хёблиаты
Батрадз,  Василий Артю-
шенко, Мырыкаты  Мё-
ирбег, Бургалаты Заре-
мё. 

Ацы арфёйаг хъуыддаг-
мё се ‘ххуысы хай хёссынц
ахуыргёнджытё  сёхёдёг
дёр. Скъоладзаутёй бирё-
тё  сфёнд кёнынц органи-
зацийы уёнг  суёвын. Уый
руаджы   Рахизфарсы

районы фёскомцёдисонты
нымёц  схёццё  400-мё. 
Ёрёджы  организацийы

уёнгтё   сарёзтой  Къудух-
ты Бесикы мад  Лейлёимё
фембёлд йё фырты  номыл
Спортивон галуаны хъомыл-
гёнинёгтимё.  
Бесикы ном Ирыстоны чи

нё зоны, ахём бирё нё
разындзён. Хъыгагён,
Дунейы цыппар хатты чем-
пион хъёбысхёстёй 27-аз-
дзыдёй фёндагон фыдбы-

лызы фёмард. Ёмё цал-
дёр азы фёстё Беслёны
ног Спортивон галуан  куы
сарёзтой, уёд ын радтой
йё ном.

…Цалдёр сёдё  адёй-
маджы  сыстадысты ёмё

къухёмдзёгъдимё   сём-
бёлдысты,     номдзыд
чемпионы чи схъомыл код-
та, уыцы мадыл. Йё
фарсмё  цыдысты  Бесикы
хъёбултё — 10-аздзыд  Ге-
орги ёмё  11-аздзыд Евё.

— Кёддёр мё лёппу
дёр сымахау згъордта тре-
нировкётём, тырныдта
ерысты рамбулынмё ёмё
Ирыстоны кад фёбёр-
зонддёр кёнынмё, — загъ-
та Лейлё. —  Ёмё йын ён-

тысгё дёр бёргё бакод-
та… Абон сымахмё кёсын,
ёмё мё  ёдзард лёппу
мё цёстытыл уайы. Бузныг
уе ‘ппётён дёр.  Ёнёниз
ут, ёмё уё фёндтё уё
къухы бафтёнт.

БАСКАТЫ Эльзё

Хъомылад

Къудухты Бесикы мадимё фембёлд
Фондз азы размё нё республикёйы   равзёрд  ног

ёхсёнадон организаци  "Ирыстоны  фёскомцёдисон-
тё". Йё сёргъы — Зёнджиаты Чермен.

КЪУДУХТЫ Лейлё йё фырты номыл Спортивон галуаны хъомылгёнинёгтимё

Уёрёсейы рёвдауёндоны хуыздёр хъомылгё-
нёджы фыццаг хатт равзардзысты Ёппётуёрёсе-
он конкурс "Мадёлон ёвзаг ёмё мадёлон литера-
турёйы хуыздёр ахуыргёнёджы" фёткмё гёсгё.

К ё р о н б ё т т ё н
мадзёлттё сентябры
ацёудзысты Дзёуджы-
хъёуы Педагог ёмё
зондамонёджы аз бё-
рёг кёныны фёткмё
гёсгё. Ацы хабар
"ТАСС"-ён фехъусын
кодта Цёгат Ирыстоны
ахуырад ёмё наукёйы
министр Алыбегты Эл-
лё. 

— Ёппётуёрёсеон
конкурс "Мадёлон ёв-
заг ёмё мадёлон лите-
ратурёйы хуыздёр
ахуыргёнёджы" фыц-
цаг хатт фёзынд рёв-
дауёндётты хъомыл-
гёнджытён номинаци.
Кёронбёттён фёлва-
рёнтё сентябры

ацёудзысты Дзёуджыхъёуы. Нё республикёйы сёй-
раг горётмё Уёрёсейы регионтёй ёрбацёудзысты
скъолайы агъоммё ахуырады минёвёрттё, — загъта
хицауиуёггёнёг сылгоймаг.
Министры ныхасмё гёсгё, Педагог ёмё зондамо-

нёджы азы фёткмё гёсгё нё республикёйы баххёст
кёндзысты 80 дзыллон мадзалы. Зёгъём, Дзёуджы-
хъёуы фёзындзён кады фёйнёг "Ирыстоны педагогты
сыгъзёрин нёмттё" ёмё сквер. Скъоладзаутимё
профориентацион куыст кёмё гёсгё кёнынц, Цёгат
Ирыстон ёххёст кёны ахём проект "Ахуырады систе-
мёйён кадрты цёттёкёнынад". Ахуырдзаутён бацёт-
тё кодтой конкурстё, акцитё ёмё интерактивон дзыл-
лон мадзёлттё. Ахуырады раздзогтё скъоладзаутён
радзурдзысты педагогты дёсныйады хорздзинады тых-
хёй хабёрттё. 
Афёдзы кёрон ёхсёнадон-паддзахадон преми

"Кад" ратдзысты канд хуыздёр ахуыргёнджытён нё,
фёлё ма ахуырады системёйы социалон ёмгуыстгён-
джытён дёр. Ныридёгён профессион конкурстё
"Афёдзы хъомылгёнёджы" ёмё "Ирон ёвзаг ёмё
литературёйы хуыздёр ахуыргёнёджы" уёлахиздзау-
ты сбёлвырд кёнын бантыст. Уымёй уёлдай, ацыд
кълёсты разамонджыты стыр форум.
Уёрёсейы Президент Владимир Путины Указмё

гёсгё ацы аз нымад у Педагог ёмё зондамонёджы
азыл. Указы амынд дзыллон мадзёлттё ёххёст кё-
нынц педагогон кусджыты (уыимё — зондамонджыты)
сёрмагонд уагёвёрд банымайынён.

("ТАСС")

Конкурс Удварн

Национ ахастдзинёдтё

Равзардзысты хуыздёр 
хъомылгёнёджы

Дзёуджыхъё-
уккаг ёмё Алай-
наг епархийы
пресс-службёйы
хъусынгёнинаг-
мё гёсгё, Цёгат
Ирыстонмё ёр-
баластой сыгъдёг
ацёргё моладзан
М ё с к у ы й а г
М а т р о н ё й ы
стджытимё чы-
рын.
Ацы дзаума нё республикёйы фёуыдзён 23 апрелы

онг.
Сыгъдёг ацёргё моладзан Мёскуыйаг Матронёйы

стджытимё Дзёуджыхъёуы уыдзён мёнё ахём бонты:
29 мартъийы — Сыгъдёг Мады-Майрёмы Цыппурсы

кувёндоны;
29-30 мартъийы — зындзинёдтё бавзарёг сыгъдёг

Иоанн Ёфсёддоны кувёндоны;
30-31 мартъийы — Хуыцауы сыгъдёг пехуымпар

Илияйы кувёндоны;
31 мартъийы-1 апрелы — Хуссайраг поселочы Архан-

гел Михаилы кувёндоны;
1-2 апрелы — Чырыстийы ахуырдзауты ёмсёр цыт-

джын кънйаз Владимиры кувёндоны.
Нё уацхёссёг

Матронёйы 
кадён

ФЁСНЫХАС:
Интернет-портал "За Сталина"-йы автор, историк Игор ПЫХАЛОВ:
"Сталин разамынд куы лёвёрдта, уёд нё бёстё уёлдёр ём-

вёзадмё схызт, адём хуыздёр цёрын райдыдтой. Бёстёйы ра-
замынды ёндёр, лёмёгъдёр, адёймаг куы уыдаид кёнё ёндёр
социалон сконд, уёд Дыккаг дунеон хёсты фёхёрд уыдаиккам.
Алцыдёр раст конд нё цыд, фёлё нё ёнтыстдзинёдтё

рёдыдтытёй фылдёр уыдысты. Цёгат Кавказы адёмты фылдёр
хай райстой фыссынад кириллицёйы бындурыл. Уый адёмы
ахуыргонддзинадыл фёзынд. Депортацийы кой куы кёнём, уёд
уыцы азты удгоймагмё ёндёр ахастытё уыд, Америкёйы та япой-
нёгты ахастой Сабыр фурды былгёрёттём".

Политолог Азамат АЛБОГАЧИЕВ, Мёхъёлы республикё:
"Мёхъёлёттё хъуамё, ёнёфыдыбёстё сё чи фёкодта, уыцы

адёймагмё цавёр цёстёй кёсой? 70 азы дёргъы чи цёуы, ахём
быцёу ныхасён бындур бавёрдта регионалон арёнтё ёмё зёх-
хы тыххёй. Мёхъёлмё ёрёрвыста лёгсырдты, уыдон мёзджыт-
ты хуыдёттё арёзтой, уёлмёрдты къёйтёй та хидтё ёвёрдтой.
Цёмёй адём сё къахвёдтё уадзой нё рагфыдёлты нёмттыл.
Уёрёсе гутонимё чи райста ёмё йё ядерон бомбёимё чи

ныууагъта, уыцы ахадгё менеджеры фёзынд хауы 90-ём азтём,
уёд адём  экономикон нывылдзинадёй фёхауёццаг сты, райсо-
мы боныл нал ёууёндыдысты. Уыцы уавёр ёхсёнады равзёрын
кодта фидар удгоймаг кёнё парти ссарыны фёнд, уыдон
зёгъдзысты, кёдём сын цёугё у, уый. Мёнё советон заман куыд
уыд, афтё. Хъысмёты тыххёй сёхимё бёрндзинад райсынвёнд
кёмё нёй, уыцы адёмы тыххёй у ацы фёзынд.
Фёлё уый хи сайыны хуызён у. Мах Иосиф Сталин нё хъёуы,

фёлё хъёппёрисджын, бёрнон адёймёгтё. Цас фылдёр уой,
уыйас Сталины къаддёр агурдзысты". 

Цёгат Ирыстоны Национ политикё ёмё ёддагон
бастдзинёдты министрады пресс-службёйы хъу-
сынгёнинагмё гёсгё, нё республикёйы саразын-
мё хъавынц белорусёгты национ-культурон иу-
гонд.

— Национ-культурон иугонд саразынмё хъавём
Ирыстон ёмё Республикё Беларусы ‘хсён хёлар
ахастдзинёдтё сфидар кёнынён, стёй культурёйы,
ёвзаг ёмё ёгъдёутты рёзтён ахъаз кёнынён. Бело-
русёгтё сёхи чи хоны, стёй белорусёгты историмё,
ёвзаг, культурё ёмё ёгъдёуттём ёргом чи здахы,
ёппёт уыцы адёймёгты хонём белорусёгты национ-
культурон иугонды архайынмё, — загъта ведомствёйы
минёвар.

8(8672) 70-73-20, кёнё 8-928-492-82-73 теле-
фонёй фёдзургёйё, хабёрттё бёлвырддёр ба-
зонён ис.

Нё уацхёссёг

Иугонд дыууё
адёмы ёхсён 

Ёфхёрёг ёви ахадгё менеджер?



4

Сёйраг 
редактор
ХОЗИТЫ
Барис

Офсетон мыхуыр 
1.88 мыхуырон сыфы. 

Газет цёуы къуыри фондз хатты. 
Индекс 53901. Тираж 3474.

Заказ № 320. 
Мыхуырмё 

хъуамё фыст ёрцёуа — 18.00.
Мыхуырмё фыст ёрцыд — 18.00.

Email: rastdzinad@mail.ru
Сайт: www.rastdzinad.ru

 Нё газетёй ист ёрмёгёй ёндёр
мыхуырон рауагъды пайдагонд куы цёуа,
уёд хъуамё ёнёмёнг бёрёггонд уа,
“Рёстдзинад”-ёй йё кёй систой, уый.
 Фыстёджытё, къухфыстытё, къам-

тё ёмё нывтён рецензи нё дёттём,
стёй сё автортём дёр фёстёмё не ‘рви-
тём.
Газеты цы ёрмёджытё рацёуа, уы-

доныл бёрнондзинад хёссынц сё автортё.
 Рекламё ёмё хъусынгёнинёгты

тыххёй “Рёстдзинад”-ы редакци йёхимё
бёрнондзинад нё исы. 

Сёйраг редакторы исён уат — 25-96-27. 

Сёйраг редакторы хёдивджытё:   Бутаты Эльзё — 25-63-19,  Сланты Аслан —
25-94-37. Бёрнон нымёрдар: Саутёты Тамилё — 25-93-68. Шеф-редактортё: Касаты
Батрадз — 25-93-74, Абайты Эдуард — 25-99-33. Рауагъды редактортё: Баскаты
Эльзё, Гёззаты Фатимё — 25-91-89. Сёйраг бухгалтер: Дойаты Ленё — 25-94-19.
Уацхёсджытё: Гасанты Валери — 25-96-50, Баскаты Уырызмёг — 25-96-31, Гугкаты
Жаннё — 25-96-50, Дедегкаты Зёлинё — 25-94-57, Хъойбайты Галинё — 25-90-54,
Гобозты Агуындё, Цёгёраты Эльмирё — 25-96-16, Хёмыцаты Морис — 25-91-92,
Хуыбиаты Ларисё — 25-96-31. Къамисёг: Хъайырты Дианё — 25-91-88. Сайты ре-
дактор: Хозиты Дзерассё —  25-90-54. Рекламёйы хайады сёргълёууёг: Бызыккаты
Земфирё — 25-67-03. Корректортё — 25-93-36, компьютерон цех — 25-93-97. 

Редакци, рауагъдад
ёмё типографийы 

адрис:

362015, 
РЦИ-Алани, 

г. Дзёуджыхъёу,
Къостайы 

проспект, 11.

Мыхуыргонд цёуы 
акционерон ёхсёнад 

“Ирыстон-
полиграфсервис”-ы

"Рёстдзинад" цёуы къуыри 5 хатты

Газет уадзынц: РЦИ-Аланийы Парламент, 
РЦИ-Аланийы Хицауад, паддзахадон бюджетон 

кусёндон "Республикон адёмон 
газет "Рёстдзинад"-ы редакци"

Газет регистрацигонд ёрцыд Бастдзинады, 
информацион технологитё ёмё дзыллон 

коммуникациты къабазы архайдмё цёстдарды 
федералон службёйы РЦИ-Аланийы управленийы 

2012 азы 30 мартъийы 
(регистрацион номыр ПИ № ТУ 15-00063)

Ремонт 
стиральных машин и холодильников.
ТЕЛ.: 8-988-835-55-50 (Азамат); 

8-963-377-80-00 (Борис).

ГГГГааааззззеееетттт   ””””РРРРёёёёссссттттддддззззииииннннаааадддд““““
хицён адёймёгтё, куыстуёттё, кооперативтё, алы-

хуызон фирмётё, кинотеатртё, клубтё ёмё салонтёй
асламдёр ёргътёй исы алыхуызон хъусынгёнинёгтё —
бёрёгбёттё, куывдтё, чындзёхсёвтё ёмё райгуырён
бонты фёдыл арфётё, тёфёрфёстё, мысён бонты ёр-
мёджытё, рекламё, уыимё — газеты радон, науёд та
хёстёгдёр номыртём.

КУСГЁ БОНТЁ — къуырисёр, дыццёг, ёртыццёг,
цыппёрём, майрёмбон (9 сахатёй 18 сахатмё).

222255--6677--0033

РЕКЛАМЁ, ХЪУСЫНГЁНИНЁГТЁ

Спортивон фидиуёг

Домашние хинкали, люля куриные и смешанные,
шашлык, а также соленья 

(квашеная капуста, маринованная капуста с кур-
кумой и болгарским перцем, огурцы соленые и

свекла по-грузински).
Заказы принимаются по тел.: 

8-906-188-38-83 (Манана).

Домашние соления: квашеная капуста, 
маринованная капуста с куркумой и с 

болгарским перцем, свекла по-грузински, 
соленые огурцы и помидоры.

ТЕЛ.: 8-906-188-38-83.

Номыры радхёссёг редактор — Касаты Батрадз.
Рауагъды редактор — Баскаты Эльзё.
Дизайн: 1-аг фарсён — Гуыцмёзты Зёринё;

2-аг фарсён — Рубайты Нелли;
3-аг ёмё 4-ём фёрстён — Халиты Изё.

Корректортё: 1-аг фарсён — Дзоцъиты Тамарё;
2-аг фарсён — Гаглойты Наташё;
3-аг фарсён —Фёрниаты Мёдинё;
4-ём фарсён — Кёлухты Фатимё.

Фыдыбёстёйы Стыр
хёсты цёхёры уыд раз-
дзогаг лёппу Дзодзиаты
Хадзымырзё. Фырбуцёй
йё Дзму хуыдтой. Гитле-
ронтимё тохы ёрлёууыд
1941 азы 21-аздзыдёй,
хуымётёг  салдатёй. Ар-
хайдта зенитон-артилле-
рион полчъы. 1944 азы ав-
густы мёй фёцёф йё
сёр, бахауд госпитёлмё,
фёлё, куы сдзёбёх, уёд
та ногёй ёрлёууыд хё-
цёг ёфсады рёнхъы
ёмё тох кодта уёлахиз
ёрхёссыныл. Австрийы,
Венёйы сёмбёлд Уёла-
хизы боныл. Хуыцау ын
баххуыс кодта, ёмё сё-
рёгасёй йё фыды уёзёг
ссардта, йё риуыл йё
хёстон майдантё ёрт-
тывдтытё калдтой, афтё-
мёй 1947 азы сыздёхт.
Раздзоджы дёр ёнцон

цард не `нхъёлмё каст
хёствёллад Хадзымырзё-
мё. Йё дыстё бафёл-
дёхта ёмё фёллой кё-
нын райдыдта бынёттон
колхозы, йе 'ххуысы хай
кём хъуыд, быдырёй,
фермёйё — хёдзардзин
куыст кодта. Бакодта би-
нонты хъуыддаг дёр. Иу
иннёйы фёдыл ын цард-
мё фёзынд ёхсёз сы-
вёллоны. Йё цардёмбал
Венерёимё сё схастой
фёллойуарзагёй, радтой
сын фадат сахуыр кёны-
нён. Руслан каст фёцис
Хъёууонхёдзарадон инс-
титут, фёлё, хъыгагён,
ёгёр раджы ацыд йе ‘цёг
дунейё. Тамерлан сахуыр
кодта Хёххон-металлургон
институты. Ныртёккё ку-
сы фёндёгтёаразён
куыстуат "Ирдорстрой"-ы
директорёй, у "РЦИ-Ала-
нийы фёндёгты хёдзара-
ды" сгуыхт кусёг. Феликс
дёр каст фёцис Хъёууон-
хёдзарадон институт,
ныртёккё кусы шофырёй
Дзёуджыхъёуы, Чермен —
Беслёны цёры йё мад
ёмё фыды хёдзары, би-
рё азты уыд Раздзоджы
хъёуы бынёттон адми-
нистрацийы сёргълёу-
уёг,  Ритё — сахуыр кодта
Дзёуджыхъёуы педагогон
институты, у Цёлыччы
рёвдауёндоны сёргъл-
ёууёг, Светё та каст фё-
цис Цёгат Ирыстоны пад-
дзахадон университет,
психологёй кусы спорти-
вон комплексы.
Хадзымырзё Рахизфар-

сы районы газеты редак-
цийы ёхсёнадон уацхёс-

сёг ёмё хёлар уыд.
Хёст ёмё фёллойы вете-
ранмё уыд курдиат ём-
дзёвгётё фыссынмё.
Уыдысты-иу хуымётёг
ёвзагёй, ёнцон кёсён,
фёлё сё уыд тынг арф
хъуыды. Иузёрдион уыд
йё фыдёлты зёххыл,

ирон адёмыл. Мад йё
хъёбулы куыд уарзы, аф-
тё сё уарзта. Уарзта ма
ирон литературё ёмё
поэзи. Хёсты быдыры
дёр йё хёстон ёмдзёв-
гёты тетрадимё йё риуы
дзыппы дардта Къостайы
"Ирон фёндыр".
Азтё сё уёз куы

ёруагътой хёствёллад
лёгыл, йё фыссён сис
йё коммё куы нёуал
касти, уёд-иу Хадзымыр-
зё йё бинонтён, уарзон
сыхёгтёй искёмён йе
‘мдзёвгётё дзырдта,
уый — дзургё, уыдон та —
фысгё. Зёрдёйы ёнкъа-
рёнты дзурын куы фёнда,
уёд сын бауромён нёй.
Раздзоджы хъёуы

хистёрёй, кёстёрёй
Хадзымырзёйён кодтой
стыр аргъ. Ёвёццёгён,
иу ахём хёдзар нё уыд,
Хадзымырзёйы чи нё
уарзта, йё уынд ёхсызгон
кёмён нё уыд. Нё уац-
хъуыды хъайтары цар-
двёндаг ёнцон ёмё лё-
гъз нё уыд. Фёзминаг
уыд фидардзинад ёмё
лёгдзинадёй. Ёрмёст
Фыдыбёстёйы Стыр хёс-
ты йё райдианёй кёрон-
мё фёуы, уый дёр хъё-
батырдзинады нысан у.

Йё хуыздёр миниуёг та
уыд адёмён хорздзинад
бакёнын. Ууыл ахуыр код-
та йё цоты дёр. Мёнё
куыд мысы йё фыды Чер-
мен:

— Гыццылёй мын-иу
мё фыд афтё дзырдта:
“Фыддзинад макуы скён,
хорздзинад ракён, ёмё
дын Хуыцау дёр ёххуыс
кёндзён”. Бёх мын-иу
ракёнын кодта ёмё мын-
иу афтё: "Дёлё хъёугё-
рон цёры Къозаты Дыги,
зёронд ус у, ёмё йын
похцийё баласын хъёуы
йё цёхёрадон". Уыцы
куыст-иу бакодтон, стёй
ма-иу хёххытё дёр акод-
там. Дыги-иу нартхор бай-

тыдта, ёмё та-иу ын ёй
уёлгоммё похцийё дёр
баластам, цёмёй рён-
хъытё ёмбёрзт ёрцё-
уой, уый тыххёй. Афтё
уарзта адёмён ёххуыс
кёнын, уымён ёмё уыд
цёстуарзон адёймаг.
Скъуыдты ком кёй хо-

нынц, уым уыдис хос-
гёрст, фёлё цъымара-
джын ссис, суадон дзы
гуырыдис. Иу бон Хадзы-
мырзё фёсивёдён афтё
зёгъы, хосгёрст куыд ём-
бёлы, афтё скёнут, ёмё
уын ёз мёхи номёй
куывд скёндзынён (къё-
бёрдёттон лёг уыдис).
Нё фёзивёг кодтой лёп-
путё, сёрён февнёлдтой
ёмё йё сарёзтой. Чи
экскаватор ёрбакодта, чи
кусёнгёрзтё ёрбаласта.
Тынг арфёйаг фёцис зё-
ронд лёг сё бакуыстёй,
йё ныхас дёр сёххёст
кодта, нё сё фёсайдта,
кусарт сын акодта. 
Абон дёр уыцы сыгъ-

дёг суадон хёссы Дзо-
дзиаты Дзмуйы ном. Бирё
адёмы сдзёбёх кодта ах-
сён ёмё уыргты низтёй.
Цёуынц ём дон ласынмё
ёндёр хъёутёй дёр. Йё
алыварс у зылд ёмё аив-
гонд.

Редакцимё цыд ёнё-
зивёг ёмё цингёнгёйё.
Скодта-иу йё  дзаумётты
хуыздёртё, ахём бёр-
зонд ёвёрд ём уыд ре-
дакци. Мё цёстытыл
уайы, куыд ёхсызгон ын
уыд ёмё цин кодта, йё
чызг Светё йё амонд куы
баиу кодта газеты уацхёс-
сёг, хъёууон хёдзарады
хайады сёргълёууёг Пе-
литы Василиимё, уёд. 
Светланё дёр фёстё-

дёр газеты кусёг ссис.
Фёлё, хъыгагён, Хадзы-
мырзёйён йё зынаргъ
сиахс (уёдмё ссис газеты
редактор) ёгёр раджы
ацыд йё цардёй. Светё
ёрыгонёй баззад си-
дзёргёсёй йё дыууё сы-
вёллонимё. Уыцы зын-
дзинад ын ёгъгъёд нё
уыд, фёлё ма, йё хъё-
бултимё Беслёны 1-ём
скъолайы 2004 азы цы те-
ракт ёрцыд, уый цёхёры
дёр бахаудта. Ам сын
Хуыцау ёмё, ёвёццё-
гён, мёрдтёй се ‘дзард
фыд Васили баххуыс код-
той — удёгасёй дзы ра-
ирвёзтысты, кёд абон
дёр уыцы зёрдёриссён
цау сё хъуыдыты баззад,
уёддёр.
Светё йё хъёбултё

Георги ёмё Зёринёйы
схъомыл кодта, раст фён-
дёгтыл сё сёвёрдта,
уёлдёр ахуыргонддзинад
цёмёй райсой, ууыл ба-
цархайдта. 
Хадзымырзё, уёлдёр

куыд загътон, афтёмёй
редакцийён тынг аргъ
кодта. Фёлё йё редак-
цийы уёды кусджытё дёр
ёй тынг нымадтой, буц
хистёры уацхъуыдтё, йе
`мдзёвгётё арёх бакё-
сён уыд  газеты фёрстыл.
Уёдё куысты фёдыл,
Раздзоджы уёвгёйё, нё
уацхёсджытё ёнё абё-
рёггёнгё никуы ныууагъ-
той. Хёсты уёлахиздзау-
ён йё райгуырён бон
дёр 9 майы уыд. Редактор
Дауыраты Дамиримё
ёнёхъён коллектив
хёсты ветеранмё арфё-
тё кёнынмё ма  ныццы-
даиккой, уымён-иу гёнён
нё уыдис. Венерё сё-иу
йё лёплёпгёнгё чъири-
тё ёмё сау бёгёныйё
тынг сбуц кодта. 
Хёсты бирё зындзи-

нёдтё бавзарёг лёг
ёгас нал у, ацы аз ыл 9
майы сёххёст уыдаид 100
азы. Ивгъуыд аз та йё би-
рё фёдонтё бацархайд-
той, ёмё Дзёуджыхъёуы
йё хуызист Уёлахизы
бонмё баннерыл конд ёр-
цыд. 
Рох нёу йё кёстёр-

тёй, чи йё зыдта, йё но-
мыл згъоргё суадонмё
дон ласынмё чи бацёуы,
уыдонёй. 

ХОСОНТЫ Земфирё

Уёлдёр ахуыргёнён-
доны пресс-службё куыд
фехъусын кодта, афтё-
мёй, горётёгтёй бирё-
тё сё фёллад кём
суадзынц ёмё, республи-
кон нысаниуёджы ботани-
кон цыртдзёвёныл нымад
чи у, ахуырдзаутё хъёды
уыцы парк "Сапицкая буд-
кё"-йы фёзуат ёфснайд-
той. Зиууёттимё уыдысты
ёхсёнадон организациты
активисттё дёр.

— Аивдёр ёмё удён-
цойдёр кёнгёйё, нё го-
рёт рёзы. Дзёуджы-
хъёуккёгтё сё горёты
аивдзинад ёмё сыгъдёг-
дзинадыл ёнувыд сты.
Студенттё нё горёты
уындыл стырзёрдё кёй
не сты, уый мын ёхсызгон
у. Уыимё, зиу ахъаз кёны
коллектив иу кёнынён, —
загъта медакадемийы сту-
дентты профцёдисон ко-
митеты сёрдар, Дзёу-
джыхъёуы Минёвёртты

ёмбырды депутат Битар-
ты Павел.

— Рёстёгёй-рёстёг-
мё кёй саразём, уыцы

зиутё удёнцой горётаг
уавёрты арёзтады фар-
стамё дзёуджыхъёуккёг-
ты ёргом хъуамё азда-
хой. Ацы дзыллон
мадзёлттё нё  горёты
хорзёрдём ивддзинёд-
тён ахъаз кёнынц, — зё-
гъы медакадемийы ректор
Олег Ремизов.

Зиу ахицён йё архай-
джыты иумёйаг сихорёй.

РУБАЙТЫ Зёринё

Экологи

Номарён

Зиу парчы нывыладён
Цёгат Ирыстоны Сёргълёууёджы ёххуыс-

гёнёг ХЪУЫСАТЫ Мёирбеджы фёндонёй
кёй сарёзтой, Цёгат Ирыстоны паддзахадон
медицинон академийы студенттё-бархионтё
Дзёуджыхъёуы администрацийы разамонёг
МИЛДЗЫХТЫ Вячеславимё иумё архайдтой
уыцы зиуы.

Дзмуйы суадон
Фыдыбёстёйы Стыр хёсты сау хабар ба-

хоста алкёй хёдзары дуар дёр. Ёмё, цас фы-
дёбёттё, цёссыгтё, мёгуырдзинад ёрхаста
адёмён! Алы бинонтёй дёр райгуырён зёхх
бахъахъхъёнынмё ацыдысты сё дарджытё,
лёппутё, чызджытё. Мингай адёмтё бахау-
дысты фыдёвзарён хъизёмёртты. Фёлё ба-
фёрёзтой ёмё знагыл фёуёлахиз сты.

Уёлахиздзаутё бёрёг-
гонд цыдысты фёсивёды
дыууё кары — 22  ёмё 24
азы онг, чемпионаты та ар-
хайдтой хистёр кары спорт-
сментё.
Ирыстоны номёй ёдёп-

пётёй ерысты архайдтой
ёрмёстдёр ёхсёз спорт-
смены. Уый та уымён, ёмё
ёнёхъён командё аласы-
нён нё уыд ёхцайы фё-
рёзтё. "Хардзау дёр нём
кастис, ёндёр рёттёй чи
ёрбацыд, уыцы командёты
нымёц махёй 3-5 хатты
фылдёр кёй уыд, уый. Зё-
гъём, Республикё Тывайы
командёйы уыдис 36 бога-
лы", — загъта нё сумоистты
хистёр тренер Рёмонты
Эдуард.

Нё богёлтты нымёц
кёд гыццыл уыдис, уёддёр
сё архайд рауад бёркад-
джын.
Сёрёнёй сёхи равдыс-

той нё зындгонд богёлттё
Хъараты Зауыр ёмё Ба-
гаты Руслан, сё кёстёр
ёмбёлттё: Къёбысты
Нукри, Рёмонты Ацё-
мёз, Быценты Дмитри
ёмё Дзагуырты Давид
дёр. 
Хистёр спортсменты

чемпионаты Хъараты Зауыр,
Багаты Руслан ёмё Быцен-
ты Дмитрийё уёлдай ар-
хайдтой, нырма фёсивёдон
кары чи ис, уыцы лёппутё
Къёбысты Нукри ёмё Рё-
монты Ацёмёз. Сё дыу-
уёйыл дёр цёуы 19-гай аз-
тё.
Чемпионаты нё уёззау-

уёзон богёлттё, ёртёйё
хёцгёйё, рамбылдтой

сыгъзёрин, ёвзист ёмё
бронзё майдантё. 2023
азы Уёрёсейы чемпион
+115 кг уёзы ссис Хъараты
Зауыр, 2-аг бынат бацахста
Багаты Руслан, 3-аг бынат-
мё та рацыд Къёбысты
Нукри. 115 кг онг уёзы
хёстёг уыд 3-аг бынат ба-
цахсынмё Рёмонты Ацё-
мёз, фёлё нё 19-аздзыд
богалён ацы хатт уый нал
бантыст.
Хъараты Зауыр ма

хёстёг уыд дыккаг сыгъзё-
рин майдан рамбулынмё,
абсолютон уёзы ерыс кён-
гёйё.
Уый фёуёлахиз фондз

ныхмёлёууёгыл, фёлё
йын кёронбёттёны нал
бантыст Республикё Ты-

вайы богалёй рамбулын
ёмё бацахста 2-аг бынат.
Нё ёртыккаг богал Бы-

центы Дмитри 92 кг онг уё-
зы рамбылдта цыппар ных-
мёлёууёгёй, фёлё, иу
хатт кёй фёхёрд, уый йын
фадат нал радта 3-аг бына-
тёй уёлдёр схизынён.
Дмитри хорзёхджынгонд
ссис бронзё майданёй.
Нё сумоисттё сёрён

хёст ракодтой фёсивёдон
ерысты.

22-аздзыд спортсменты
ерысы +115 кг онг уёзы
Къёбысты Нукри фёуёла-
хиз йё фондз ныхмёлёу-
уёгыл ёмё бацахста 1-аг
бынат. Фыццаг бынат ба-
цахсынмё тырныдта, 115 кг
онг уёзы хёцгёйё, Рё-
монты Ацёмёз дёр. Уый
фёуёлахиз цыппар ныхмё-
лёууёгыл, фёлё йын кё-
ронбёттёны рамбулын нал

бантыст, ёмё бацахста
2-аг бынат.
Къёбысты Нукри дыккаг

сыгъзёрин майдан рам-
былдта 24-аздзыд фёсивё-
дон ерысты архайгёйё. Нё
сёрён лёппу, кёд ацы ка-
ры хёцёг сумоисттён се
'ппёты кёстёр уыдис,
уёддёр йё разы никёй
ауагъта ёмё + 115 кг уёзы
бацахста 1-аг бынат.
Афтёмёй нё лёппутён

бантыст Орелы 3 сыгъзё-
рин, 3 ёвзист ёмё 2 брон-
зё майданы рамбулын.
Нё командёйы хистёр

тренер Рёмонты Эдуард
уый тыххёй зёгъы: "Нё ко-
мандё фылдёрёй куы ацы-
даид Орелмё, уёд нё
къухы ноджы фылдёр хёр-
зиуджытё рамбулын кёй
бафтыдаид, уый дызёрдыг-
гаг нёу. Ёз тынг разы дён
нё лёппуты архайдёй. Ёх-

сёзёй фылдёр кёд нё
уыдысты, уёддёр 8 хёрзи-
уёджы рамбулёг систы. Нё
сумоисттёй ёрмёстдёр
иуён нё бантыст призон
бынат бацахсын, фёлё ёз
йё архайдёй дён разы.
Уый уыд нё 17-аздзыд
ёрыгон спортсмен Дза-
гуырты Давид. Уыцы кары
уёвгёйё, Давид тох кодта,
йёхицёй 2-3 азы хистёр чи
уыд, ахём сумоисттимё,
ёмё дзы фёуёлахиз цып-
парыл. Кёд ын 3-аг бынат
бацахсын нал бантыст, уёд-
дёр йё архайдёй равдыс-
та, суинаг тыхджын богал
кёй у, уый".
Нё сумоистты ерыстём

бацёттё кодтой тренертё
— Рёмонты Эдуард ёмё
Хъазиты Ацёмёз.

БАСКАТЫ Уырызмёг

Мариинаг 
театры оркестр —

Пекины
УФ-йы адёмон артист

Гергиты Валери  ёмё Ма-
риинаг театры Симфонион
оркестрён Пекины
ацыдысты ёртё концерты. 

Хаст сём ёрцыдысты
уырыссаг ёмё европёйаг
композиторты уацмыстё. 
Аивадуарзджытё бай-

хъуыстой Клод Дебюссийы
уацмыс "Послеполуденный
отдых фавна"-мё, Сергей
Прокофьевы музыкё ёмё
балет "Ромео и Джульет-
тё"-йё скъуыддзёгтём,
Модест Мусоргскийы "Кар-
тинки с выставки" ёмё
Дмитрий Шостаковичы
Фёндзём симфонимё.
Кёронбёттён мадзалы

азёлдзысты: Джоккино
Россинийы увертюрё  опе-
рё — "Вильгельм Телль"-
мё, Феликс Мендельсоны
Италиаг симфони  ёмё Ан-
тон Брукнеры Романтикон
симфони. 

30 мартъийы Гергиты Ва-
лери разамынд дётдзён
китайаг коллективён На-
цион центры оркестрён.
Солисткё — 21-аздзыд вио-
лончелисткё Ла Ли. Ёры-
гон музыкант 2014 азы ссис
Мёскуыйы Чайковскийы но-
мыл ёвзонгты  ёппётадё-
мон конкурсы уёлахиздзау.

("ТАСС")  

Кём вёййыс?

Битта хёрзёрыго-
нёй нырмё ануа-
зын, ахёрын уарз-

та. Ёмё, кёд ныр йё дыу-
уиссёдз азы йёхи фесты,
уёддёр йё царды фёндаг
нёма снывыл кодта. Йё
хуыздёр цин уыдис ём-
гёрттимё абадын, куы
рестораны, куы та куывды,
чындзёхсёвы. Афтёмёй
та иу афон нозтджынёй
ф ё с ё м б и с ё х с ё в т ы
хёдзармё ёрбахаудис
ёмё кёсы — йё зёронд
фыд сынтёгыл бады ёмё
газеты кёсы. 

— Лёппу, ауай ёмё хуы-
тён хёринаг радт, —
мёстыхуызёй йём
радзырдта Баба. 
Лёппу цёхгёр фёзыл-

дис ёмё араст хуыты ёф-
садынмё. Фёлё иу цал-
дёр минуты фёстё ёрбаз-
дёхт.  

— Баба, х-хуытё... нё-ё
х-х-хёрынц... 

— Омё дёуён дёр уый
зёгъай, уый. Ацафон хуы
дёр нал фёхёры, уёд ма
ды кём вёййыс?!  

Уым цы кусыс?

Уёд иу афон Битта
хёрзрасыгёй ёр-
бацыдис сё

хёдзармё. Баба та мё куы
'фхёра, зёгъгё, йё зёрды
уыдис ёнё рухс
ссудзгёйё, сындёггай йё
уатмё бацёуын. Фёлё йе
'намондён уыцы бон чидёр
ёнёнхъёлёджы ныггёнды
(пъадвалы) дуар гомёй
ныууагъта, ёмё дзы мё-
гуыр къуымёлдзёф Битта
фёдёле. Хёрдмё схизы-
ныл ма бёргё афёлвёрд-
та, фёлё арахъхъёф-
сёстёй йё къухы нал баф-
тыдис, ёмё уым голджы-
тыл бафынёй. Райсомёй
раджы йё фыд Баба рай-
хъал ёмё ныггёнды дуа-
рёй, бынёй голджытыл йё
фырты ауыдта. 

— Гъей! Лёппу! Уёлёмё
сыст тагъд! — ныдздзырдта
йём фыд. 
Фырт фехъал, йё цёсты-

тё асёрфта ёмё хёрдмё
скастис. Фыды мёстыйё
куы ауыдта, уёд ёваст нал
бамбёрста кём ис, уый,
ёмё йё фёрсы:  

— Хуыцауы тыххёй, Баба,
ацафон та цары цы кусыс?! 

БАРДЗИНТЫ Мысосты
мысинёгтё 

Продаем чернозем 
высокого качества, в мешках.

Доставка.
ТЕЛ.: 8-928-856-90-89; 8-928-856-90-83

(Руслан).

Пошив матрацев и одеял, есть в наличии 
и на заказ; стирка и ческа шерсти. 

ТЕЛ.: 8-989-037-18-04.

Произвожу профессиональную обрезку 
плодовых деревьев. 

Работает профессионал.
ТЕЛ.: 8-928-856-90-89; 

8-928-856-90-83 (Руслан).

Хъёлдзёг 
нывтё

Гастролтё

Сумо

Сё архайд рауад бёркадджын
Горёт Орелы ёртё боны 24-26 мартъийы сумойё

цыдысты Уёрёсейы фыццаг бынат бацахсыныл ерыстё
ёртё кары спортсменты 'хсён.

